
ANNOTATSIYA 

Ushbu maqola umum o‘rta ta’lim muassasalarida chizmachilik fanini o‘qitishda 

asosiy omillardan bo‘lgan davlat standarti asosida chizmalarni taxt qilishga oid 

nazariy ma’lumotlar, qoidalar, uslublarhaqida. 

Kalit so‘zlar: Standart, chizmalarni taxt qilish, o‘quvchi, samarali dars, 

tushuncha, zaruriyat, chizmachlik, mashg‘ulot, ketma-ketlik, uzviylik, didaktik talab. 

АННОТAЦИЯ 

Данная статья отеоретических данных, правилахи методахпредмета 

черчения, на основе государственного стандарта, которая является одним из 

основных факторов при обучении черчению в общеобразовательных 

учреждениях. 

Ключевые слова: Стандартыечертежы,пронстранственное мышления, 

ученики, репродуктивность урока, дидактиченские стандарты, правила, 

черчения, продолжительность. 

ABSTRACT 

This article is about the theoretical data, rules, and methods of the subject of 

drawing, based on the state standard, which is one of the main factors in teaching 

drawing in educational institutions. 

Key words: Standard, blueprint drawings, spontaneous thinking, pupils, lesson 

reproduction, didaktik standards, rules, readings, duration. 

KIRISH 

O‘quvchilar chizmalarni taxt qilish uchun standartlarni mukammal 

o‘zlashtirishlari muhim hisoblanadi. Chizmalarni tuzish, o‘qish, taxt qilishstandartlar 

asosida amalga oshiriladi. Chizmadagi ko‘p xatoliklar ham aynan standartlarni yaxshi 

o‘zlashtira omaslik oqibatida kelib chiqadi. Shuning uchun standartlar chizmalarni 

taxt qilish asosiy omil hisoblanadi. 

Davlat standartlar.Ishlab chiqariladigan barcha mahsulotlarning sifatini 

yaxshilash ularni ma’lum o‘lchamga va sifatga ega bo‘lishini ta’minlash maqsadida 

xalqaro davlat standartlari belgilangan (qisqacha GOST). Bundan tashqari 

standartlarning qiyidagi turlari mavjud: OST– xalq xo‘jaligi tarmoqlari standarti; 

RST–respublika standartlari; STP– korxona standartlari. Standartlar texnika 

taraqqiyotining o‘sishida, ijtimoiy mehnat unumi va xalqning turmush farovonligini 

mustahkamlashda muhim ahamiyatga ega. U barcha korxonalar, loyihalash 

tashkilotlari va o‘quv yurtlari uchun qonun hisoblanadi. 1926 yildan boshlab barcha 

korxonalar mahsulotlarini standartlashtirish maqsadida chizmachilik kursiga 

standartlar tatbiqqilingan. 1928 yilning oxirida birinchi marta mashinasozlik 

chizmalari qoida va normalarining yagona sistemasi ishlab chiqildi hamda nashr 

qilindi. Chizmalar uchun davlat standarti OST 350–358. Shu vaqtdan boshlab barcha 

standartlar ustida ishlash to‘xtamay davom etmoqda. 1934, 1939, 1946, 1952, 1959, 

1965, 1966, 1968, 1972, 1980, 1986 va O‘DS 2006 yillarda chizmalar standarti qayta 

ko‘rib chiqildi. Standartlarning chizmachilikka tatbiq qilinishi chizmalarga bir xil 

talablar qo‘yilishiga imkon yaratdi. 

MUHOKAMA VA NATIJALAR 

Standartlar chizmalar chizishni tezlatish, o‘qilishini osonlashtirish, yangiliklar 

kiritish, konstruktorlarning takliflarini kiritish maqsadida o‘zgartirib boriladi. 

1971 yilda «Konstruktorlik hujjatlarining yagona sistemasi» (ESKD) joriy 

qilindi. Standartlar barcha loyihalash tashkilotlari, sanoat va qurilish korxonalari 

hamda o‘quv yurtlari uchun majburiy bo‘lib, uni buzish va unga amal qilmaslik qat’iy 

man etiladi. 

Chizma formatlari. Chizma listlarining formatlari, ramka o‘lchamlari, asosiy 

yozuvlar (shtamplar). Chizmalarning ma’lum tartibida saqlanishini hisobga olgan 

holda ularni ixtiyoriy kattalikdagi qog‘ozga chizmasdan, aniq o‘lchamga ega bo‘lgan 

asosiy formatlarga chiziladi. 

Asosiy va qo‘shimcha formatlar bo‘lib, ularning o‘lchamlari GOST301–68 ga 

asosan olinadi. Tomonlari 1189X841 mm, yuzasi 1 m2 ga teng format asosiy format 

deyiladi. Chizmalar qanday (original, kopiya, dublikat, chizmaning asli, ko‘chirilgan 

nusxa, ikkinchi nusxa, kalkadagi chizma) bo‘lishidan qat’iy nazar ular chiziladigan 

formatlar yuqorida ko‘rsatilgan GOST talabiga binoan bajariladi. Chizma listlarining 

formati ingichka chiziq bilan chizilgan tashqi ramka bo‘yicha aniqlanadi (1-shakl). 

Asosiy formatlar 44, 24, 22, 12, 11 kabi belgilanadi va 44 formatning katta tomonini 

ketma-ket teng ikkiga bo‘lib kichik, ya’ni 24, 22, 12, 11 formatlar hosil qilinadi. 

Asosiy formatlarning o‘lchamlari, GOST 9327–60 ga binoan ishlatilayotgan qog‘oz 

formatiga tegishli belgisi (spravka uchun) hamda formatning yuzasi (m2) 

ko‘rsatilgan. Formatlarning belgisini ifodalovchi ikki raqamli sonning o‘zaro 

ko‘paytmasi shu formatda 11-formatdan nechtasi borligini bildiradi. 

 
1-shakl. 

Masalan: 24 format, bunda 2X4=8, demak 24 format 8 ta 11 formatdan iborat. 

Yoki 2 raqam formatning eni 2x297 = 594 mm ekanligini, 4 raqam esa formatning 

bo‘yi 4X210 =841 mm ekanligini aniqlaydi. Bunda11 formatning haqiqiy o‘lchami 

210X297 mm (210,25X297,25 mm). Agar asosiy format enining uzunligi berilgan 

bo‘lsa, bo‘yining uzunligini aniqlash mumkin. Ishlab chiqarishning texnikaviy 

hujjatlarida va o‘quv yurtlarida 11 formatni teng bo‘laklarga bo‘lish natijasida hosil 

bo‘lgan kichik formatlardan ham foydalanishga ruxsat etiladi. Uning belgisi –1/2-

1(ya’ni 148X210 mm). Formatlar diagonallarining kesishish nuqtasi orqali teng 

ikkiga bo‘linadi. Qo‘shimcha formatlar hosil qilishda, masalan 11 formatning enini 

uchga ko‘paytirilsa 13 format, to‘rtga ko‘paytirilsa 14 format va hokazo formatlar 

hosil bo‘ladi. Asosiy va qo‘shimcha formatlarning hosil bo‘lish sxemasi 2-shaklda 

ko‘rsatilgan. 

2-shakl 

Bunda asosiy tutash chiziq bilan asosiy formatlar, ingichka tutash chiziq bilan 

qo‘shimcha formatlar tasvirlangan. Qo‘shimcha formatlarda 2.11 yoki 10.4 kabi 

tomonlarining o‘lchamlari nuqta bilan ajratib belgilanadi. 

Chizma qog‘ozlari 24 formatlardan biroz kattaroq qilib, ya’ni knopka qadashga 

mo‘ljallab ishlab chiqariladi. Shu sababli chizma taxt bo‘lgandan so‘ng formatning 

ortiqcha qismini qirqib tashlash kerak. Bilim yurtlarida ko‘pincha chizma chizish 

uchun 12, 22, 24 (A1,A11,A111) formatlardan foydalaniladi. 

Ramka. Odatda har bir chizma formatiga ramka chiziladi. Ramkani chizish 

misoli 3-shaklda ko‘rsatilgan. Qoldirilgan 20 mm masofa chizmalarni tikib albom 

tarzida saqlashga moslangan. Ayrim chizma formati albomdan katta bo’lsa bu 

chizmani faqat formatlar o‘lchamida buklashga ruxsat etiladi. 

 
3-shakl 

Asosiy yozuv. Har qanday chizmaning asosi 

yozuvi bo‘ladi. Asosiy yozuv ichki ramka 

chizig‘iga taqab, formatning pastki o‘ng tomoniga 

joylashtiriladi. Agar chizma 11 formatga (297x 210) 

chizilsa, asosiy yozuv hamma vaqt formatning qisqa 

tomoniga joylashtiriladi (4-shakl). 

Asosiy yozuv konstruktorlik hujjatlarida 

GOST 2.104—68 ga muvofiq bajariladi. O‘quv 

chizmalaridagi asosiy yozuvlarning formasi ishlab 

chiqarish chizmalaridagi yozuv formasidan farq 

qiladi. Shu sababli asosiy yozuvning o‘rnini 

to‘ldirishda O‘ziga xos talablar qo‘yiladi. GOST 

2.104—68 ga muvofiq barcha chizmalar va 

sxemalar uchun hamda tekstli konstruktorlik hujjatlari uchun yozuvning formalari 

mavjud. Bu formalar haqida tushunchalar, asosan, mashinasozlik chizmalari 

bo‘limida beriladi. Biz geometriya, proeksion chizmachilik va qurilish chizmachilik 

bo‘yicha o‘quv chizmalarini bajarishda ishlatiladigan asosiy yozuv bilan tanishib 

chiqamiz. Bunday formani chizish misoli 5-shaklda tasvirlangan. 

 
5-shakl 

Birinchi, ikkinchi, еttinchi, sakkizinchi, to‘qqizinchi xonalardagi yozuvlarni 5- 

yoki 7- shriftlarda, qolgan xonalardagi yozuvlarni esa 3,5- yoki 2,5- shriftlarda yozish 

4-shakl 

tavsiya etiladi. Chizma ramkasi va asosiy yozuv chizig‘i asosiy tutash chiziqda asosiy 

yozuvning (6-shaklga qarang) ayrim chiziqlari ingichka tutash chiziqqa chiziladi. 

 
6-shakl 

Chizma chiziqlari. Chizmani bir xil yo‘g‘onlikdagi chiziqlar bilan chizilsa, uni 

o‘qish juda murakkab bo‘ladi. Chizmaning to‘g‘ri o‘qilishi, sifatli chiqishi chizma 

chiziqlarini o‘z o‘rnida ishlatishga bog‘liq. 

GOST 2. 303–68 da tasdiqlangan to‘qqiz xil chiziq ishlatiladi. Lekin bu chiziq 

to‘rlario‘z-o‘zidan hosil bo‘lmasdan, ma’lum tarixiy davrni bosib o‘tgan. XVIII asrda 

chizmaningasosiy chiziqlari sifatida kontur va shtrix-punktir chiziqlardan 

foydalanilgan. Shtrix-punktir chiziq chizmada ko‘rinmaydigan konturlarni, uzilish 

joylarni, keyinchalik chizmaga o‘lcham qo‘yish paydo bo‘lganidan so‘ng chiqarish 

va o‘lcham chiziqlarini tasvirlash uchunishlatilgan. XIX asrning 40- yillaridan 

boshlabko‘k rangli asosiy tutash chiziq bilan chiziqlari tasvirlangan. Yanabir qancha 

o‘zgarishlardan so‘ng, chizmani chizish va ulardannusxa ko’chirish uchun qulay 

bo‘lgan 6-shaklda ko‘rsatilgan chiziq to‘rlari ishlatila boshlandi. 

Asosiy tutash chiziqning yo‘g‘onligi (s) tasvirning kattaligi va murakkabligi 

hamda chizma formatiga qarab tanlanadi (s=0,6 ... 1,5 mm). Bir xil masshtabda 

chizilgan chizmalar uchun shu chizmadagi hamma tasvirlarning yo’g‘onligi bir xil 

bo‘lishi kerak, s ning yo’g‘onligiga qarab boshqa chiziqlarning yo‘g‘onligi 

tanlanadi,s ning yo‘g‘onligi 0,9 mm dan kam bo‘lmasa hamda chizma tushda 

bajarilsa s yo‘g‘onlikdagi chiziqlarni ishlatishga ruxsat etiladi. 

6-shakl 

Eng ingichka chiziq va chiziqlar orasidagi eng kichik masofa chizmaning 

formatiga binoan tanlanishi kerak. Muhandislik grafikasi fanlarda chizmalarni ba-

jarish uchun asosiy tutash chiziqlarning yo‘g‘onligini 5=0,8 ... 1 mm qilib tanlash 

maqsadga muvofiq. Chizmalarda chiziqlarning ishlatilishi 7-shaklda ko‘rsatilgan. 

 
7-shakl 

Masshtab – bu buyum tasvirini chizmada asliga nisbatan necha marta 

kattalashtirilgan yoki kichiklashtirilganligini ko‘rsatuvchi son yoki buyumning 

haqiqiy o‘lchamlarini uning chizmasidagi (tasviridagi) o‘lchamiga nisbatan masshtab 

belgilovchi nisbat oldiga M harfi qo‘yiladi.  

O‘z DSt 2.302. 97 standartga muvofiq quyidagi masshtablar mavjud: 

M 1:1 – bu buyumning haqiqiy kattaligini tasvirlash masshtabi.  

Buyumni kichraytiruvchi masshtab: 1:2; 1:2,5; 1:4; 1:5; 1:10; 1:20; 1:25; 

1:40; 1:50; 1:75; 1:100; 1:200; 1:400; 1:800; 1:1000. 

Buyumning kattalashtirilgan masshtabi: 2:1; 2,5:1; 4:1; 5:1; 10:1; 20:1; 25:1; 

40:1; 50:1; 75:1; 100:1; 200:1; 400:1; 800:1; 1000:1. 

Asosiy yozuvda masshtab uning uchun belgilangan grafaga yozilgan bo‘lsa M 

harfi tushirilib qoldiriladi. Qolgan hollarda M 1:1, M 1:2, M 2:1,........... tartibida 

yoziladi (8-shakl). Mahalliy ko‘rinish yoki ayrim xarflar yoxud raqamlar bilan 

belgilangan tasvirlar masshtabi quyidagicha yoziladi: 
1:4

;
1:2 M

II

M

A
. 

 
8-shakl 

Chizmadagi yozuvlariing ahamiyati.Barcha harf va raqamlarning bir xil yozilishini 

ko‘zlab ular uchun umumiy xarakter, qiyofa beradigan grafikaviy belgilar 

yig‘indisiga shrift deyiladi. Yozilishi, ya’ni shakli jihatidan shriftlar turli xil bo‘ladi. 

Masalan, gazeta, kitob va plakatlarni bosishda ishlatiladigan topografik shriftlar, 

original badiiy shriftlar, ixtiyoriy shriftlar hamda chizma shriftlari. Texnikaning 

murakkablashib o‘sib borishi, buyumlarning ko‘plab ishlab chiqarilishi XIX asrning 

boshlariga kelib chizmalarga sonli o‘lchamlar qo‘yishni talab etdi. Bu o‘lchamlar 

buyumlarni tayyorlash texnologiyasi va ularni yig‘ish jarayonini tasvirlovchi 

yozuvlarda, o‘qilishi va yozilishi oddiy bo‘lgan harf va raqamlarda yozilishi kerak 

edi. Bunga erishish maqsadida «Rondo», «Kapitalniy», «Kursivniy», «Relefniy» va 

«Kirpichniy» kabi maxsus chizma shriftlari yaratildi. Bu shriftlar yozilishini 

soddalashtirish, bosmadan chiqishini yaxshilash maqsadida 1919 yilda yangi shrift 

joriy qilindi. Bu shriftlar OST 353 ga binoan 1926 yildan boshlab mashinasozlik 

chizmachiligiga tatbiqqilindi. 1934 yilda bu shrift qayta ishlanib, unga kichik 

(yozma) harflar kiritildi. 1939 yilda ayrim o‘zgarishlar kiritilishi natijasida OST 353 

o‘rniga OST 7535—39 qabul qilindi. 1946 yilda shriftlarning yangi standarti GOST 

3454—46, 1952 yilda esa GOST 3454—52 ni tasdiqladi, 1959 yildan boshlab GOST 

3454—59 joriy qilindi. 1968 yildan GOST 2304—68 shriftlari ishlatilmoqda. 

Standart shriftlar yozilshshshing oddiyligi, bosmadan chiqishining sifatliligi va 

hokazolar bilan boshqa shriftlardan ustun turadi. Chizma yuqori sifatli chizilib, uning 

o‘lchamlari, chizmaga tegishli yozuvlar standart shrift bilan yozilmagan bo‘lsa, 

bunday chizmani o‘qish qiyinlashadi va demak, bu chizma bo‘yicha tayyorlangan 

mahsulot brak bo‘lib chiqadi. Shuning uchun chizmalardagi yozuvlar aniq 

o‘qiladigan standart shriftda yozilishi kerak. 

Konstruktiv hujjatlarda, yozuvlar O‘z DSt 2.304.97-da belgilangan chizma 

shriftlar bilan bajariladi. Bu standartlarda shriftni shakli, balandligi, yo‘g‘onligi 

(qalinligi), shriflar orasidagi masofa va boshqalar ko‘rsatilgan. Sanoatning hamma 

tarmoqlariga oid chizmalar va texnikaviy hujjatlar, chizmalar yozuvlari uchun chizma 

shriftlarini quyidagi o‘lchamlari berilgan: 2,5; 3,5; 5; 7; 10; 14; 20; 28; 40. Shriflarni 

o‘lchami deb bosh harflarning millimetr hisobidagi balandligi h tushunish kerak. 

Texnik chizmalarda o‘lchami h=2,5 dan h=14 gacha bo‘lgan shriftlar qo‘llaniladi. 

O‘z DSt 2.304. 97 bo‘yicha kirill, lotin, yunon alfavitlarining harflari hamda 

raqamlardan iborat bo‘lgan chizma shriflari belgilangan. Bu standartlar asosan kirill 

va lotin alfavitlari harflari va arab sonlari tuzilish jihatdan asosi va enli shriftlarga 

bo‘linadi. Asosiy shrift hamma chizmalarda va tekstli hujjatlardagi yozuvlarda 

qo‘llaniladi. Keng shriflar bir necha so‘z bilan bir qatorni to‘ldirish kerak bo‘lgan 

hollarda va shuningdek, diagramma, jadval, ko‘rgazma chizmalari, titul varaqlari va 

hokazolarda qo‘llaniladi. Normal shrift asosiy chiziqqa nisbatan 750 og‘ma qilib 

yoziladi (9-shakl). 

 
9-shakl 

Nomlarni, sarlavhalarni, asosiy yozuvdagi va chizma yuzasidagi belgilarni 

qiyalatmasdan to‘g‘ri yozish mumkin. Chizmalarni kompyuter yordamida bajarish 

jadal suratlar bilan rivojlanib bormoqda. Hozirgi vaqtda rus, lotin, arab, grek 

alfavitlarini chizmalarda va hujjatlarda yozish uchun O‘zDSt 2.304.97- hamma 

talablarini kompyuter yordamida bajarish dasturlari tuzilgan va u kompyuter 

xotirasiga kiritilgan.  

XULOSA 

Bizga kerak bo‘lgan shriftning parametrini kompyuterga kiritib xohlagan tekst 

yozuvini yozib uni printer yoki grafopostroitel yordamida chiqarish mumkin. 

Shuning uchun biz shrift yozish qoidalarni maqolada yoritmadik. O‘quvchilar bu 

standartlarni mustaxkam o‘zlashtirishlari muhimligi barcha texnik va badiiy oliy 

ta’lim muassasalarida chizma geometriya va muhandislik grafikasi fanlari o‘qitiladi. 

Bu fanlar o‘quvchilar tomonidan o‘lashtirilgan standartlarga oid bilimlar asosida dars 

mashg‘lotlari tashkil etiladi. 

